
Yohane
Nhoma A €to So Abicssa

1 Me, Asore panyin,

Mekyerew koma me dofo pa Gaio.

2M’adamfo pa, mebo mpae se¢ biribiara nko so
yiye mma wo, na nya ahooden senea minim sg

wowo ahooden wo honhom fa mu no.
3 Anuanom bi baa ha beka kyeree me se,

woanya nokware no mu gyidi no, na woda so
kura nokware no mu no, eyee me anigye yiye.

4 Biribiara nye me anigye nkyen s€ mete s me
mma no te nokware mu.

5> M’adamfo pa, wudi nokware yiye wo ad-
wuma a woye ma anuanom no a emfa ho se woye
ahoho mpo.

6 Woaka odo a wodo asafo a ewo ho no ho
asem. Mesre wo, boa won wo won akwantu no
mu ma ensd Onyankopon ani.

7 Efise woretu won kwan wo Awurade din mu
a wompe mmoa biara mfi won a wonye agyidifo

no nkyen.
8 Yen Kristofo na ese se yeboa saa nnipa no
senea yene won beye nokware no ho adwuma.

Diotrefe

9 Mekyerew krataa tiaa bi komaa asafo no,
nanso Diotrefe a n’ani gye se oye won panyin
no ntie nea meka no.

10 S¢ meba a, mede biribiara a oreye no ho
asem beto mo anim. Meka nsem a eye hu a oka
fa yen ho ne atoro a otwa nyinaa no ho asem.
Nanso e€no nko ara nye mma no. Se anuanom
afoforo ba a, onnye won, na osiw won a wope s¢

wogye won no nso kwan, san apam won fi asafo
no mu.
11 M’adamfo pa, munnsua ade bone, na mmom

munsua ade pa. Obiara a oye papa no ye
Onyankopon de. Na obiara a oye bone no nhuu
Onyankopon .

12 Obiara ka Demetrio ho asem pa, na mpo
nokware no ankasa ka ne ho asem pa. Na yen
nso yedi ne ho adanse pa, na munim se nea yeka
no ye nokware.

13 Mewo nsem bebree ka kyere mo, nanso
meremfa krataa ne kyerewdua so nka.
14 Erenkye biara mehu mo na me ne mo akasa.

15 Asomdwoe nka mo.

Mo nnamfonom nyinaa kyiakyia mo. Kyiakyia
yen nnamfonom nyinaa.

